
RAQAMLI IQTISODIYOT SHAROITIDA 
TIBBIY XIZMATLARNI TAQDIM QILISHNING 
INNOVATSION YONDASHUVLARI

S.M. Raximova 
Mamun Universiteti NTM
Iqtisodiyot fanlari boʻyicha falsafa doktori, dotsent
E-mail: sadoqat8888@mail.ru  

Annotatsiya. Ushbu maqolada sog‘liqni saqlash sohasida davlat-xususiy sheriklik asosida tibbiy xizmatlarni ko‘rsatishni 
tashkil etishning nazariy-huquqiy va iqtisodiy asoslari tahlil qilinadi. Shuningdek, mazkur mexanizmni xususiy sektorda 
joriy etishning institutsional shart-sharoitlari, moliyalashtirish manbalari hamda samaradorlik omillari yoritiladi. Davlat-
xususiy sheriklik modeli doirasida tibbiy klasterlarni shakllantirish, kafolatlangan tibbiy xizmatlar paketini taqdim etish va 
sheriklar o‘rtasidagi majburiyatlarni taqsimlash masalalari ko‘rib chiqiladi.

Kalit so‘zlar: davlat-xususiy sheriklik, moliyalashtirish, tibbiy klaster, kafolatlangan xizmatlar, sheriklar.

Abstract. This article examines the theoretical, legal, and economic foundations for organizing healthcare services 
based on public-private partnership (PPP). It analyzes the institutional conditions for implementing this mechanism in 
the private sector, sources of financing, and key efficiency factors. Within the PPP framework, particular attention is paid 
to the formation of medical clusters, the provision of a guaranteed package of medical services, and the distribution of 
responsibilities among partners.

Keywords: public-private partnership, financing, medical cluster, guaranteed services, partners.

Аннотация. В статье анализируются теоретико-правовые и экономические основы организации медицинских услуг 
в сфере здравоохранения на основе государственно-частного партнёрства. Рассматриваются институциональные 
условия внедрения данного механизма в частном секторе, источники финансирования и факторы эффективности. 
В рамках модели государственно-частного партнёрства освещаются вопросы формирования медицинских 
кластеров, предоставления гарантированного пакета медицинских услуг и распределения обязательств между 
партнёрами.

Ключевые слова: государственно-частное партнёрство, финансирование, медицинский кластер, гарантированные 
услуги, партнёры.

K I R I S H
Barchamizga ma’lumki, keyingi yillarda sog‘liqni saqlash sohasida xususiy sektorni qo‘llab-quvvatlash 

bo‘yicha qabul qilingan kompleks chora-tadbirlar natijasida nodavlat tibbiyot muassasalari sonini yanada 
ko‘paytirish hamda ular tomonidan ko‘rsatilayotgan tibbiy xizmatlar turlarini kengaytirish uchun zarur shart-
sharoitlar yaratildi.

O‘z navbatida, xususiy tibbiyot muassasalarining aholi sog‘lig‘ini muhofaza qilishdagi hissasini oshirish, 
shuningdek, sog‘liqni saqlash sohasida davlat-xususiy sheriklik (DXSH)ni joriy etishning institutsional va 
huquqiy mexanizmlarini takomillashtirish masalasi dolzarb ahamiyat kasb etmoqda.

Shu maqsadda sog‘liqni saqlash sohasida DXSH quyidagi tamoyillarga asoslanadi. Mazkur tamoyillar 
keyingi 1-rasmda keltirilgan.

1-rasm. Sog‘liqni saqlash sohasida DXSH tamoyillari

M A V Z U G A  O I D  A D A B I Y O T L A R  S H A R H I
TXBning rivojlanishi hamda aholining tibbiy xizmatlardan foydalanish xususiyatlari va imkoniyatlari bilan 

bog‘liq nazariy-uslubiy masalalar xorijlik iqtisodchi olimlar — J.K. Arrow, R.B. Saltman, J. Figueras, E. Pittasso 
va M.S. Naynorlarning ilmiy tadqiqotlarida yoritilgan.

Xizmatlar sohasida sog‘liqni saqlash tizimi xususiyatlarining ayrim jihatlari MDH olimlari — I.M. Lifits, A.V. 
Dubinina, Y.M. Komarov, Y.M. Belyaev, E.M. Chernenko, I.V. Taranova va R.M. Shagiaxmetovlarning ilmiy 
ishlarida tadqiq etilgan.

Bevosita respublikamizda TXBni rivojlantirish va moliyalashtirishning ayrim masalalari mahalliy olimlar — 
M.T. Haydarov, O‘. Rajabov, M. Kasimov, M.N. Umurzaqova va boshqalarning ilmiy ishlarida ko‘rib chiqilgan 
[1].

T A D Q I Q O T  M E T O D O L O G I YA S I
Tadqiqot jarayonida tahlillar, analizlar, solishtirma tahlillar hamda statistik va ijtimoiy so‘rovnomalar natijalari 

keltirilgan.

T A X L I L  V A  N A T I J A L A R
Bugungi kunda aholiga tibbiy yordam ko‘rsatishni takomillashtirish, tibbiy xizmatlar bozorini rivojlantirish 

hamda xizmatlar sifatini oshirish bilan bog‘liq asosiy masalalar, avvalo, moliyalashtirish jarayonidagi muammolar 
bilan chambarchas bog‘liqdir. Jumladan:

•	 davlat moliyalashtirish manbalari o‘rtasida aniq tafovut va mexanizmlarning yetarli darajada 
shakllanmaganligi;

•	 aholiga tibbiy xizmat ko‘rsatish darajasining yetarli emasligi yoki hududlar kesimida notekisligi;
•	 sog‘liqni saqlash va tibbiy xizmat ko‘rsatish jarayonlari hamda ehtiyojlari uchun ajratilgan mablag‘lardan 

foydalanish samaradorligining pastligi;
•	 ishsiz aholi qatlamlari uchun tibbiy xizmatlardan foydalanishning qulay va barqaror mexanizmlarining 

yetarli darajada rivojlanmaganligi [2].
Mazkur muammolarning yuzaga kelish sabablaridan biri moliyalashtirish tizimining ko‘p tizimlilik 

xususiyatiga ega ekanligidir. Ayrim mamlakatlarda ko‘p tizimli moliyalashtirish modeli samarali faoliyat 
yuritayotgan bo‘lsa-da, respublikamizda tibbiy xizmatlarni moliyalashtirish ushbu tizimlar asosida yetarli 
darajada rivojlanmagan. Hozirgi kunda sog‘liqni saqlash sohasi asosan monotizim, ya’ni davlat tomonidan 
moliyalashtirish modeli asosida faoliyat ko‘rsatmoqda.

Fikrimizcha, tibbiyot sohasida davlat-xususiy sheriklik (DXSH) mexanizmini qo‘llash muhim afzalliklarga 
ega bo‘lib, ular quyidagi 2-rasmda keltirilgan [4].

2-rasm. Sogʻliqni saqlash tizimida DXSH mexanizmini qo‘llashning afzalliklari

Tibbiy xizmatlar bozorini rivojlantirishning eng muhim zamonaviy yo‘nalishlaridan biri davlat-xususiy 
sheriklik (DXSH) mexanizmi hisoblanadi. Xususiy sog‘liqni saqlash tizimini yanada rivojlantirish, mazkur 
sohada DXSHning huquqiy asoslarini shakllantirish, investitsiyalarni, ayniqsa, xorijiy investitsiyalarni jalb etishni 
kengaytirish, shuningdek, aholining yuqori texnologik tibbiy xizmatlar va zamonaviy uskunalardan foydalanish 
imkoniyatlarini oshirishda nodavlat sektor ishtirokini rag‘batlantirish maqsadida 2019-yilda sog‘liqni saqlash 
tizimida DXSH to‘g‘risidagi Nizom tasdiqlangan [5].

Tibbiyot klasteri — funksional jihatdan o‘zaro yaqin bo‘lgan muassasalarni geografik jihatdan birlashtirish 
orqali zamonaviy, yuqori texnologik tibbiy yordam turlarini joriy etish, tibbiy ta’lim va ilmiy-tadqiqot faoliyatini 
amaliy sog‘liqni saqlash sohasi bilan integratsiyalash imkonini beruvchi raqobatbardosh tuzilma hisoblanadi. 
Sog‘liqni saqlash sohasida tibbiyot klasterini joriy etish va uning afzalliklari keyingi tahlilda bayon etilgan.

Tibbiyot klasterining asosiy afzalliklari:
•	 Aholiga davlat tomonidan kafolatlangan bepul tibbiy yordamni to‘laqonli amalga oshirish imkoniyati 

yaratiladi;
•	 Bemorlarni tekshirish, davolash, dispanser nazoratiga olish hamda reabilitatsiya qilish sifati oshadi;
•	 Tibbiy asbob-uskunalar va dori-darmonlardan oqilona foydalanishga erishiladi;
•	 Davlat tibbiy sug‘urtasi tizimini joriy etish uchun institutsional zamin yaratiladi;
•	 Laboratoriya xizmatlari arzon narxlarda va keng ko‘lamda tashkil etiladi;
•	 Bino va inshootlar bilan bog‘liq sarf-xarajatlar, kommunal to‘lovlar hamda amortizatsiya xarajatlari mulk 

egasi tomonidan qoplanadi;
•	 Tor soha mutaxassisliklari bo‘yicha ko‘rsatiladigan tibbiy xizmatlar hajmi oshadi.
Klasterdan kutilayotgan natijalar:
•	 Boshqaruv tizimini takomillashtirish va shtat birliklarini maqbullashtirish hisobiga mablag‘lar iqtisod 

qilinadi;
•	 Davlat-xususiy sheriklik va autsorsing mexanizmlari asosida faoliyat yuritiladi;
•	 Davlat tibbiy sug‘urtasi tizimini bosqichma-bosqich joriy etish uchun sharoit yaratiladi;
•	 Bemorlar uchun konsultatsiya xizmatlarini tashkil etish soddalashtiriladi;
•	 Shifokorlarning bir joyda faoliyat yuritishi natijasida tibbiy xizmat sifati oshadi;
•	 Tibbiy asbob-uskunalar va dori-darmonlardan samarali foydalanish ta’minlanadi;
•	 Aholiga ko‘rsatilayotgan tibbiy xizmatlar hajmi va sifati oshadi, natijada xizmatlar ko‘lami kengayadi 

hamda xalqaro miqyosda xizmat ko‘rsatish imkoniyati yuzaga keladi;
•	 Raqamli iqtisodiyot sharoitida sog‘liqni saqlash sohasini raqamlashtirish orqali aholiga tezkor va yuqori 

malakali tibbiy xizmat ko‘rsatish uchun zarur infratuzilma shakllantiriladi;
•	 Innovatsion yondashuvlar asosida xizmat ko‘rsatish rivojlanadi va qamrov darajasi oshadi.
Shu o‘rinda ta’kidlash joizki, tibbiyot klasterini zamonaviy yondashuvlar asosida tashkil etishda infratuzilma 

elementlari o‘rtasidagi o‘zaro bog‘liqlikni o‘rganish muhim ahamiyat kasb etadi. Mazkur bog‘liqlik va klasterning 
taxminiy yo‘nalishlari 3-rasmda keltirilgan.

3-rasm. Tibbiyot klasteriga zamonaviy yondashuvlar

Sog‘liqni saqlash sohasida davlat-xususiy sheriklik (DXSH) loyihalari davlat va xususiy sherik o‘rtasida 
quyidagi bir yoki bir nechta shakllarni uyg‘unlashtirish orqali amalga oshiriladi. Jumladan, sog‘liqni saqlash 
sohasidagi jamoat infratuzilmasini loyihalashtirish, qurish, rekonstruksiya qilish, yaratish, jihozlash, 
modernizatsiya qilish, moliyalashtirish, undan foydalanish va xizmat ko‘rsatish; shuningdek, tovarlarni yetkazib 
berish, ishlarni bajarish hamda xizmatlar ko‘rsatish nazarda tutiladi [3].

Mazkur sohada DXSH mexanizmini qo‘llash jarayonida, O‘zbekiston Respublikasi Prezidenti va Vazirlar 
Mahkamasining qarorlarida nazarda tutilgan holatlardan tashqari, barcha hollarda xususiy sherikni tanlab olish 
tender asosida yoki to‘g‘ridan-to‘g‘ri muzokaralar o‘tkazish orqali amalga oshiriladi. Bitim muddati esa ikki 
tomonning o‘zaro roziligi asosida belgilanadi. Shuningdek, mazkur muddat kamida uch yil va ko‘pi bilan qirq 
to‘qqiz yil etib belgilangan [4].

DXSH loyihalarini amalga oshirish jarayonida xususiy sherikka ajratilgan yer uchastkalari, sotib olingan 
tibbiy va boshqa uskunalar, shuningdek, ular tomonidan qurilgan obyektlar bitimning amal qilish muddati 
yakunlangach davlat sherigiga topshiriladi.

X U L O S A  V A  T A K L I F L A R
TXBning rivojlanishida davlat-xususiy sheriklik (DXSH)ning muhim ahamiyatini e’tirof etgan holda, uning 

mamlakat sog‘liqni saqlash tizimi hamda jamiyatdagi mavqeini oshirish uchun kompleks chora-tadbirlarni 
amalga oshirish zarur. Ularning asosiy yo‘nalishlari quyidagilardan iborat:

Birinchidan, davlat-xususiy sheriklik asosida tashkil etilayotgan tibbiy faoliyat bo‘yicha tanlov va 
muzokaralarning ochiq, oshkora hamda shaffofligini ta’minlash;

Ikkinchidan, DXSH loyihalari to‘g‘risida tadbirkorlar uchun ma’lumotlar bazasini kengaytiruvchi mexanizm 
va vositalardan samarali foydalanish, seminar-treninglar, davra suhbatlari hamda ommaviy axborot vositalari 
orqali targ‘ibot ishlarini tizimli yo‘lga qo‘yish;

Uchinchidan, sog‘liqni saqlash tizimi (SST) va TXB imkoniyatlarini kengaytirish hamda omillarni tahlil 
qilishda, ayniqsa mavjud muammolar va ularning yechimlarini aniqlashda sotsiologik tadqiqotlar va ekonometrik 
modellashtirish usullaridan samarali foydalanish. Mazkur usullar orqali tizimni rivojlantirishning istiqbolli 
yo‘nalishlarini aniqlash va ularning iqtisodiy samaradorligini baholash mumkin;

To‘rtinchidan, xususiy sheriklar tomonidan amalga oshirilgan investitsiyalarning kafilligi va himoyasini 
ta’minlovchi mexanizmlarni joriy etish, risklarni sug‘urtalash choralarini ko‘rish;

Beshinchidan, olingan tajribalar asosida DXSH amaliyotining geografiyasini bosqichma-bosqich kengaytirib 
borish;

Oltinchidan, o‘z mablag‘lari hisobidan tibbiy faoliyatni amalga oshirayotgan xususiy sheriklarni 
rag‘batlantirishga qaratilgan iqtisodiy va institutsional vositalarni qo‘llash;

Yettinchidan, DXSH loyihalarini amalga oshirishda marketing tadqiqotlaridan foydalanish hamda tibbiy 
xizmatlar bozorini segmentlash orqali hududiy imkoniyatlar va ijtimoiy-iqtisodiy shart-sharoitlarni inobatga olish.

